
	
		
		
		
			
				
					
					
    



					
		
				
					

					Pàgina prinçipâ
				
			
	
				
					

					'Na pàgina abrétio
				
			


		
				
					

					Ìntra
				
			


		
				
					

					Inpostaçioìn
				
			


		
				
					

					Donaçioìn
				
			


		
				
					
					Informaçioìn in sce Wikivivàgna
				
			
	
				
					
					Averténse
				
			





					
				
				
					
						[image: Wikivivàgna]


						
					
				

					
				
					
					
				

				
	    
Riçèrca
	


		
					
				
			

		
		
			
			

			

			
			
				
					Pagina:A.Colombiade.Pedevilla.1870.pdf/644

					

				

				
		
				
				    
Léngoa
				
		
	
				
				    
Métti sótta òservaçión
				
		
	
				
				    
Modìfica
				
		




				

			

			
					[image: ]	Questa pagina a no l'è stæta corretta.	[image: ]



187

Meschin de ti, se te vedessan fâ

Uña figûa coscì meschiña e trista

Lô, ch’en i barcaiêu do ponte Reâ

I ciù bûlli, i ciù ardii; lô sempre in lista

Fra-i barcaiêu ch’ëan destinæ a remmâ

In te regatte de san Giambattista!

Oh! bravo! dievan çerto: oh bella scena,

Bella figûa d’ûn barcaiêu de Zena!...


188

Coscì Fiesco ô ghe criava; e Temo a questa

Remançiña ô l’ëa punto de manea,

Che ghe montavan i fûmasci ä testa,

E ô coloriva de scarlatto a cea;

D’êse vinto e burlôu tanto molesta

E angosciosa e ûmiliante gh’ëa l'idea!

E tutto fêua de lê ô s’è misso a zuâ,

Ch’ô voiva vinçe oppû bûttâse in mâ!


189

A-a prôa tutto deciso e spalle ô gia,

E a ô so banco arrembôu de vitta ô zêuga

E de brasse e di pê con tâ energia

Che tutte i osse quæxi ô se deslêuga;

E a-ô stesso tempo a-i so compagni ô cria:

Animo, avanti, forza, arranca, vêuga!

E elettrizzæ lô asci crian tûtti quanti:

Arranca, forza, vêuga, animo, avanti!


190

E a questi sbraggi ëan pù concordi i fæti;

Chè vogando con sforsci straordinai

Ean da-ô stento e da-ô sûô quæxi desfæti,

E ben presto dappresso i avversai

Arrivâ se i veddeivan stupefæti;

Scicchè temendo d’êse vinto Omai,

O vêu fâ ûn sforso, comme Temo, allôa;

E ô vorta a faccia ä poppa da canôa.

